
«Ғылым және технологиялық саясат туралы» және
 «ҚР кейбір заңнамалық 
актілеріне 
ғылым мәселелері бойынша
өзгерістер мен толықтырулар 
енгізу туралы» Заң жобалары бойынша сөйлейтін сөздің жобасы


Құрметті Ерлан Жақанұлы!
Құрметті депутаттар!

2-3 слайд
Сіздерге  Мемлекет басшысының 2023 жылғы 1 қыркүйектегі «Әділетті Қазақстанның экономикалық бағдары» атты Қазақстан халқына Жолдауын іске асыру жөніндегі жалпыұлттық іс-шаралар жоспарының 51-тармағын (Қазақстан Республикасы Президентінің 2023 жылғы 6 қыркүйектегі  № 353 Жарлығы) және «Қазақстан Республикасы Президентінің «Әділетті Қазақстан: бәріміз және әрқайсымыз үшін. Қазір және әрдайым» сайлау алды  бағдарламасын іске асыру жөніндегі іс-қимыл жоспарының 69-тармағын (Қазақстан Республикасы Президентінің 2022 жылғы  26 қарашадағы № 2 Жарлығы) орындау үшін әзірленген «Ғылым және технологиялық саясат туралы» және «ҚР кейбір заңнамалық актілеріне ғылым мәселелері бойынша өзгерістер мен толықтырулар енгізу туралы» заң жобаларын таныстыруға рұқсат етіңіздер (бұдан әрі – Заң жобалары). 
Анықтама: Заң жобасы 2 Кодекске және 5 Заңға  өзгерістер мен толықтырулар енгізуді көздейді (Кәсіпкерлік Кодексі, «Білім туралы», «Қазақстан Республикасындағы жергілікті мемлекеттік басқару және өзін-өзі басқару туралы», «Мемлекеттік мүлік туралы», «Техникалық реттеу туралы») 
Заң жобасы «Ғылым туралы» және «Ғылыми және (немесе) ғылыми-техникалық қызмет нәтижелерін коммерцияландыру туралы» ҚР Заңдарының қолданыстағы нормаларын қамтиды, сондай-ақ мынадай новеллаларды көздейді:
1) ғылымды басқару жүйесінің құрылымын жетілдіру:
- ҚР Президенті жанындағы Ғылым және технология жөніндегі ұлттық кеңестің рөлін жетілдіру – ғылымды дамытудың басым бағыттарын айқындау;
- ЖҒТК-ның ғылымды қаржыландыру көлемін мақұлдау және ғылыми зерттеулердің нәтижелерін коммерцияландыру, жобалар үшін қаржыландыру көлемін бекіту және тікелей қаржыландыруды алатын ұйымдардың тізбесі бөлігінде функцияларын кеңейту;
-  ҚР Ұлттық ғылым академиясының функцияларын кеңейту – бағдарламалық-нысаналы қаржыландыру конкурстары бойынша ғылыми-техникалық тапсырмаларға сараптама жүргізу.
2) ғылыми зерттеулерді іске асыруға ұсынылатын негізділік пен технологиялық әзірлікті бағалаудың жаңа тетіктерін енгізу (TRL енгізу - Экономикалық ынтымақтастық және даму ұйымы елдерінде қолданылатын технологиялық дайындық деңгейлері).
3) ҒҒТҚН-ны коммерцияландыру, бизнес-акселерация, технологиялық бизнес-инкубациялау, технологиялық брокерлік бағдарламаларды іске асыруға жәрдемдесу жөніндегі Ғылым қорының функционалын күшейту, сондай-ақ венчурлік қаржыландыру тетіктері мен инфрақұрылымын қалыптастыру.
4) ғылыми-техникалық ақпаратты жинау, өңдеу және талдау жөніндегі тетікті енгізу (салалар бөлінісінде ғылыми жетістіктердің, инновациялар мен жаңа технологиялар нарығының, сыни технологиялардың мониторингі).
5) Ұлттық ғылым академиясын қайта құру;
6) ғылыми қызметкерлерді, оның ішінде жас ғалымдарды әлеуметтік қолдау пакетін кеңейту.
4-5 слайд
Мемлекет басшысының тапсырмасына сәйкес АҚШ, Сингапур, Корея, Жапония және басқа да елдердің үздік халықаралық тәжірибесін ескере отырып, Ғылым және технологиялар жөніндегі ұлттық кеңес құрылды. Ұлттың кеңестің негізгі міндеті – ұлттық ғылыми-технологиялық саясаттың басымдықтарын, даму тетіктерін айқындау, ағымдағы жай-күйді сараптамалық бағалау.
Кеңес ұлттық ғылыми жүйені басқаруды жетілдіруге және ғылым саласындағы мемлекеттік саясатты одан әрі дамытудың басымдықтарын айқындау жөнінде ұсынымдар әзірлеуге ықпал ететін болады.
Анықтама * кеңес 42 адамнан тұрады, оның 30-ы жетекші ғалым, оның ішінде 6 шетелдік ғалым. 2023 жылғы 12 сәуірде Ғылым күні Мемлекет басшысының қатысуымен кеңестің бірінші отырысы өтті.
Мемлекет басшысының тапсырмасына сәйкес Ұлттық ғылым академиясына (бұдан әрі – Академия) мемлекеттік мәртебе берілді, ҚР ҰҒА бюджеттік қаржыландыру мәселелері шешілді; зейнеткерлік жастағы академиктерге 60 АЕК мөлшерінде өмір бойы стипендиялар белгіленді.
	Академия мәртебесін оқшаулау мақсатында Заң жобасында «Қазақстан Республикасының Ұлттық ғылым академиясы» дербес тарауы көзделген.
Басқару органдарының – Қамқоршылық кеңестің, Академиктердің жалпы жиналысының, Төралқа мен Басқарманың құзыреттерін, қаржыландыру көздері мен өкілеттіктерін көрсете отырып, өзге де коммерциялық емес ұйым – жоғары ғылыми ұйым нысанындағы Академияның жаңа мәртебесі айқындалды.  Сондай-ақ, Академиялардың бағдарламалық-нысаналы қаржыландыру конкурстары бойынша ғылыми-техникалық тапсырмаларға сараптама жүргізу, ғылымды дамытудың басым бағыттарын талдау жөніндегі функцияларын кеңейту ұсынылады.
6-7 слайд
Халықаралық практикада ғылыми-инновациялық технологияларды (TRL) дамытудың кемінде тоғыз кезеңі ерекшеленеді. Барлық деңгейлерден өткеннен кейін ғана технологияны немесе өнімді толық коммерциялық орналастыру, нарыққа ену кезеңі басталуы керек.
Бұл тетік – «технологиялардың дайындық деңгейлерін» (TRL) заңнамалық деңгейде бекіту ұсынылады. Осылайша, дамыған елдердің тәжірибесін негізге ала отырып, Қазақстанның ғылыми-технологиялық саясаты ішкі ғылыми-инновациялық деңгейді арттыруға, әлемдік технологиялық көшбасшыларға қатысты инновациялық алшақтықты қысқартуға, қазақстандық компаниялардың өздерінің коммерциялық мақсаттарында пайдалану үшін жаңа сыртқы ақпарат алу бөлігінде сіңіру қабілетін арттыруға бағытталатын болады, бұл өз кезегінде өз ғылымының дамуының тиісті ғылыми-инновациялық деңгейін талап етеді. 
8-10 слайд
Заң жобасы шеңберінде Мемлекет басшысының 2023 жылғы 1 қыркүйектегі «Әділетті Қазақстанның экономикалық бағдары» атты Қазақстан халқына Жолдауын іске асыру жөніндегі жалпыұлттық іс-шаралар жоспарының 51-тармағы, инновациялық инфрақұрылым – бизнес-инкубаторлар, коммерцияландыру орталықтары, технопарктер құру, ғылыми-инновациялық жобаларды іске асыру үшін венчурлік қаржыландыруды дамыту жөніндегі жеке бастамаларды қолдаудың пәрменді шараларын айқындау бөлігінде ескерілді.
Осы тапсырманы орындау мақсатында Заң жобасы шеңберінде ҒҒТҚН коммерцияландыру жүйесін жетілдіру, сондай-ақ ақпараттық, білім беру және қаржы ресурстарын тарту мақсатында бизнес-акселерацияны, технологиялық бизнес-инкубациялауды, технологиялық брокерлікті іске асыруға жәрдемдесу жөніндегі, венчурлік қаржыландыру тетіктері мен инфрақұрылымын қалыптастыру жөніндегі «Ғылым қоры» АҚ функционалын күшейту жөнінде жеке мақала әзірленді.
Сайып келгенде, ұсынылған нормалар коммерцияланатын ғылыми әзірлемелердің үлесін бюджеттен қаржыландырылатын қолданбалы ғылыми зерттеулердің жалпы санынан 2024 жылға – 29%-ға дейін және 2025 жылға – 35%-ға дейін ұлғайтуға, кейіннен коммерцияланатын ғылыми әзірлемелердің үлесін ұлғайтуға мүмкіндік береді.
Бұл инновациялар deeptech жобаларының экожүйесі мен нарығының қалыптасуы мен дамуына, стартаптарды, инвесторларды және ғылыми және ғылыми-техникалық қызмет субъектілерін біріктіре отырып, елге шетелдік инвестициялардың келуіне, оның қаржылық жағдайын жақсартуға және Халықаралық экономикалық өзара іс-қимылды кеңейтуге оң әсер етеді.
11-слайд
Ұйымдастыру-басқарушылық, кадрлық, қаржылық және материалдық-техникалық әлеуеттің бес құрамдас бөлігінің бірі болып табылатын ақпараттық-талдамалық қамтамасыз ету бүгінде жүйелі түрде жүзеге асырылмайды.
Сапалы талдаусыз ғылыми-технологиялық дамудың ұзақ мерзімді стратегиясын қалыптастыру мүмкін емес. Мұның бәрі ғылымды дамыту және Қазақстанның дамыған елдер пулына шығуы жөніндегі стратегиялық жоспарлардың орындалуына қауіп төндіреді.
Ғылыми-техникалық ақпараттың мониторингі ғылыми процесті ақпараттық-талдамалық сүйемелдеуді қамтамасыз етуге мүмкіндік береді, бұл, әрине, ғылым мен инновациялар дамуының тұрақтылығына ықпал ететін болады.
Осы проблеманы шешу мақсатында заңнамалық деңгейде ғылыми жетістіктерді, ғылыми инновациялар мен жаңа технологиялар нарығын қадағалау, олардың өнеркәсіп салалары, өнеркәсіп субъектілері және ғылыми ұйымдардың технологиялық әзірлігі деңгейі бөлінісінде сыни технологияларға бейімделу және олармен арақатынас әлеуетін бағалау мақсатында жүзеге асырылатын ғылыми-техникалық ақпаратты жинау, өңдеу және талдау жөніндегі тетікті көздеу ұсынылады.
Осы норманы іске асыру үшін осы қызметті жүзеге асыратын ғылыми-техникалық ақпарат орталығын құру жоспарлануда.
12- слайд
[bookmark: _GoBack]Ғалымдарды ынталандыру мақсатында қазақстандық ғалымдардың   тұрғын үй сатып алуға немесе тұрғын үй жағдайларын жақсартуға құқық беру бөлігінде бірқатар түзетулер көзделген.
* Анықтама 
Жас ғалымдарды ғылымға тарту үшін 2023 жылғы 19 қазанда алғаш рет Ғылым және жоғары білім министрлігі мен «Отбасы банк» АҚ (Банк қаражаты есебінен) арасында жас ғалымдарға 2023-2027 жылдарға арналған кредиттеу бағдарламасы бойынша ынтымақтастық туралы келісімге қол қойылды.
Келісімге Мемлекет басшысының 2023 жылғы 12 сәуірдегі Ғылым және технологиялар жөніндегі ұлттық кеңестің отырысында берген тапсырмасын, сондай-ақ Қазақстан Республикасы Премьер-Министрінің орынбасары Т.Б. Дүйсенованың 2023 жылғы 3 қазандағы тапсырмасын орындау мақсатында қол қойылды.
Осы Келісімді іске асыру мақсатында «Отбасы банкі» АҚ 2023 жылғы 1 желтоқсанда аталған кредиттеу бағдарламасын іске қосты. Қазіргі уақытта аталған бағдарлама бойынша 80-нен астам жас ғалым баспана алды.
Заң жобасы мүдделі мемлекеттік органдармен, Президент Әкімшілігімен, «Атамекен» ҰКП және аккредиттелген ұйымдармен келісілді.
Заң жобасын қабылдау теріс әлеуметтік-экономикалық және құқықтық салдарға әкеп соқпайды.

Назарларыңызға рахмет.



